
AP1 Akcioni plan 1 
BD BiH Brčko distrikt Bosne i Hercegovine 

DEP Direkcija za ekonomsko planiranje 

EU Evropska unija 

MMF Međunarodni monetarni fond 

RJU Reforma javne uprave 
RS Republika Srpska 
SEPARB Projekt podrške reformi javne uprave u BiH na nivou države i 

entiteta 
Sida Švedska agencija za međunarodni razvoj i saradnju 
SIGMA Podrška razvoju uprave i menadžmenta 
SPPD Projekt „Jačanje BiH kapaciteta za strateško planiranje i razvijanje 

politika” 
TEMPUS Program međunarodne saradnje u području visokog obrazovanja i 

regionalne saradnje 
UNDP Razvojni program Ujedinjenih naroda 
USAID Agencija za međunarodni razvoj Sjedinjenih Američkih Država 

1 Sažetak 
• Napredak u implementaciji mjera iz Akcionog plana 1 Strategije reforme javne uprave u 

odnosu na prethodni izvještaj (april - juni 2009) je veći za 1,23% i sada iznosi 37,69%. 

• Ukupno gledano, od početka implementacije Akcionog plana 1 Strategije RJU u BiH pa 
do 30. septembra 2009. najveći napredak u implementaciji ostvaren je u reformskoj 
oblasti Javne finansije: 43,61%, a najmanji u oblasti Informacijske tehnologije: 28,72%. 

• Nivo i kvalitet saradnje Ureda koordinatora sa predstavnicima Vlade Federacije BiH, Vlade 
Republike Srpske i Vlade Brčko distrikta BiH, te institucija BiH je unaprijeđen, ali poteškoća 
i dalje ima. Najveće poteškoće su u nedovoljnom informiranju i nedovoljnoj uključenosti 
Ureda koordinatora u procese izmjene zakonskih i podzakonskih akata, kojima se 
neposredno utječe na ispunjenje dogovorenih reformskih mjera. Druga poteškoća ogleda 
se u neblagovremenom pružanju informacija koje su potrebne Uredu za praćenje i 
izvještavanje o reformskim procesima. 

• Koordinatorima za reformu javne uprave Vlade FBiH i Vlade RS je i dalje ovaj posao 
dodatni angažman, što ima negativan utjecaj na njihovu efikasnost. 

• Politička koordinacija utvrđena Zajedničkom platformom o načinu i mehanizmima provedbe 
Akcionog plana 1 Strategije RJU je izostala. Koordinacijski odbor za ekonomski razvoj i 
evropske integracije ni u trećem kvartalu 2009. nije razmatrao provedbu Strategije RJU u 
BiH. 

• Upravni odbor Fonda za reformu javne uprave do sada je odobrio 14 projekata u vrijednosti 
9.504.551,61 KM (bez PDV-a). Implementacija dva projekta je u toku, a do kraja trećeg 
kvartala 2009. očekuje se potpisivanje ugovora sa odabranim ponuđačima i početak 
implementacije sedam projekata (koji su trenutno u proceduri javnih nabavki), dok je ostalih 
pet projekta u fazi pripreme tenderske dokumentacije ili u fazi pripreme projektnih 
prijedloga i/ili zadataka. 

• Nakon pribavljenih mišljenja nadležnih institucija Ured koordinatora je Vijeću ministara BiH, 
entitetskim i Vladi Brčko distrikta BiH uputio Aneks Memoranduma o razumijevanju za 
uspostavljanje Fonda za reformu javne uprave, kojim je produženo važenje Fonda do kraja 
2010. godine. Vijeće ministara je početkom septembra utvrdilo Prijedlog osnova za vođenje 
pregovora i potpisivanje Aneksa, koji je potom dostavljen Predsjedništvu BiH. 
Predsjedništvo BiH je početkom oktobra donijelo Odluku o pokretanju postupka za vođenje 
pregovora radi zaključivanja Aneksa Memoranduma o razumjevanju za uspostavljanje 
Fonda za RJU. Vlada RS je u avgustu zaključkom prihvatila Informaciju o aktivnostima na 
izradi Aneksa memoranduma o razumijevanju za uspostavljanje Fonda za RJU, a Vlada 
BD BiH u oktobru donijela Odluku o usvajanju Aneksa. Očekuje se da Aneks uskoro 
razmatra i Vlada FBiH. 

• Kvartalni izvještaj za ovaj period na vrijeme su dostavili koordinatori za RJU iz Republike 
Srpske i Brčko distrikta BiH, dok izvještaj iz Federacije BiH nije dostavljen. Sa nivoa BiH u 
traženom roku dostavljena su četiri izvještaja (Služba za informiranje VM BiH, Direkcija za 
evropske integracije, Ministarstvo komunikacija i prometa BiH i Minstarstvo finansija i 
trezora BiH), dok je izvještaj ADS BiH stigao sa zakašnjenjem. 

2 Uvod 
Prema godišnjem programu rada Vijeća ministara BiH za 2009. godinu, Ured koordinatora za 
reformu javne uprave (u daljnjem tekstu: Ured koordinatora) obavezao se Vijeću ministara 
dostavljati redovne, kvartalne i godišnje izvještaje o napretku u implementaciji Strategije 
reforme javne uprave (u daljnjem tekstu: Strategija RJU) i donatorskoj aktivnosti, te 
monitoringu i evaluaciji, u skladu sa Strategijom reforme javne uprave u BiH. 

Ovaj izvještaj detaljno prikazuje ukupan stepen implementacije mjera iz Akcionog plana 1 (u 
daljem tekstu: AP 1) Strategije RJU (u procentima), od 1. jula do 30. septembra 2009. godine, 
za svaku od šest reformskih oblasti pojedinačno (na državnom, entitetskim i Brčko distrikt BiH 
nivou). U aneksu ovog izvještaja detaljno je prikazan stepen implementacije svih mjera iz AP1, 
uz relevantne komentare. Progres u provedbi reformskih mjera prati se putem tzv. indikatora 
progresa (OVI-ja) koje je za ovu namjenu razvio Ured koordinatora. OVI-ji su mjerljivi 
parametri pomoću kojih je moguće pratiti i procijeniti implementaciju konkretne reformske 
mjere. 

Napredak u implementaciji mjera iz AP 1 Strategije RJU u odnosu na prethodni period 
(Kvartalni izvještaj za period maj-juni 2009.) je veći za 1,23% i sada iznosi 37,69%. U 
odnosu na isti period 2008. godine napredak je 9,20%. 
U tabeli ispod dat je uporedni pregled ukupnog ostvarenog napretka za III kvartal u 2008. i 
2009. godini po reformskim oblastima iz AP 1 Strategije RJU. 

 Tabela 1: Uporedni pregled implementacije AP 1 za III kvartal 2008. i 2009.godine po reformskim oblastima 
REFORMSKA OBLAST PREMA AP 1 STRATEGIJE 
REFORME JAVNE UPRAVE U BIH 

III kvartal 
2008. (%) 

III kvartal 
2009. (%) razlika u % 

IZRADA POLITIKA I KOORDINACIJSKI KAPACITETI 26,88 38,76 11,88 
JAVNE FINANSIJE 30,77 43,61 13,24 
UPRAVLJANJE LJUDSKIM POTENCIJALIMA 35,15 43,54 8,39 
UPRAVNI POSTUPAK  22,17 31,96 9,79 
INSTITUCIONALNA KOMUNIKACIJA 31,45 39,55 8,10 
INFORMACIJSKE TEHNOLOGIJE 24,94 28,72 3,78 

Ukupno gledano, od početka implementacije Akcionog plana 1 do 30. septembra 2009. 
najveći napredak u implementaciji ostvaren je u reformskoj oblasti Javne finansije: 
43,61%, a najmanji u oblasti Informacijske tehnologije: 28,72%. 

U izradi periodičnih izvještaja korišteni su različiti izvori informacija koji su bili dostupni Uredu 
koordinatora uključujući: podatke iz izvještaja o napretku koje su dostavili entitetski i 
koordinator za reformu javne uprave Brčko distrikta BiH, kao i članovi nadzornih timova sa 
državnog nivoa, preglede usvojenih propisa od značaja za reformsku oblast, praćenje 
implementacije donatorskih projekata i inicijativa u koje je Ured koordinatora uključen, 
eksternih podataka dobivenih od donatora, te informacija o aktivnostima i projektima čiji je 
inicijator i nosilac Ured koordinatora. 



3 Ukupan pregled aktivnosti u toku perioda izvještavanja 
Ukupna implementacija Akcionog plana 1 Strategije reforme javne uprave u BiH do 30. 
septembra 2009. godine iznosi 37,69%. 

U tabeli ispod prikazan je zbirni napredak u implementaciji Akcionog plana 1 Strategije reforme 
javne uprave u BiH, za sve nivoe vlasti zajedno (BiH, FBiH, RS i BD BiH). 
 Tabela 2: Ukupna implementacija Akcionog plana 1 Strategije RJU u BiH po reformskim oblastima 

AKCIONI PLAN 1 STRATEGIJE REFORME JAVNE UPRAVE U BIH Implementirano 
DIO I   IZRADA POLITIKA I KOORDINACIJSKI KAPACITETI 38,76 
DIO II  JAVNE FINANSIJE 43,61 
DIO III UPRAVLJANJE LJUDSKIM POTENCIJALIMA 43,54 
DIO IV UPRAVNI POSTUPAK  31,96 
DIO V INSTITUCIONALNA KOMUNIKACIJA 39,55 
DIO VI INFORMACIJSKE TEHNOLOGIJE 28,72 

38,76

____________________________________________________________________________________________ 
Ured koordinatora za reformu javne uprave 

Oktobar 2009.   6 

28,72

39,55

31,96

43,54

43,61

DIO I IZRADA POLITIKA I KOORDINACIJSKI
KAPACITETI

DIO II JAVNE FINANSIJE

DIO III UPRAVLJANJE LJUDSKIM
POTENCIJALIMA

DIO IV UPRAVNI POSTUPAK 

DIO V INSTITUCIONALNA KOMUNIKACIJA

DIO VI INFORMACIJSKE TEHNOLOGIJE

0 10 20 30 40 50 60 70 80 90 100

 
*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 

 



 

Sljedeće tabele prikazuju ukupan postignuti nivo implementacije na državnom, entitetskim i 
Brčko distrikt BiH nivoima vlasti u BiH do 30. septembra 2009. 
Tabela 3: Ukupna implementacija AP1 Strategije RJU u BiH po reformskim oblastima – državni nivo 

BiH nivo Implementirano 
DIO I   IZRADA POLITIKA I KOORDINACIJSKI KAPACITETI 38,51 
DIO II  JAVNE FINANSIJE 49,47 
DIO III UPRAVLJANJE LJUDSKIM POTENCIJALIMA 40,57 
DIO IV UPRAVNI POSTUPAK 25,73 
DIO V INSTITUCIONALNA KOMUNIKACIJA 39,64 
DIO VI INFORMACIJSKE TEHNOLOGIJE 15,16 

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 



 
Tabela 4: Ukupna implementacija AP1 Strategije RJU u BiH po reformskim oblastima – FBiH nivo 

FBiH nivo Implementirano 
DIO I   IZRADA POLITIKA I KOORDINACIJSKI KAPACITETI 34,12 
DIO II  JAVNE FINANSIJE 38,13 
DIO III  UPRAVLJANJE LJUDSKIM POTENCIJALIMA 40,13 
DIO IV UPRAVNI POSTUPAK 29,13 
DIO V INSTITUCIONALNA KOMUNIKACIJA 56,29 
DIO VI INFORMACIJSKE TEHNOLOGIJE 13,59 

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 

 



 
Tabela 5: Ukupna implementacija AP1 Strategije RJU u BiH po reformskim oblastima – RS nivo 
RS nivo Implementirano 
DIO I   IZRADA POLITIKA I KOORDINACIJSKI KAPACITETI 40,96 
DIO II  JAVNE FINANSIJE 46,61 
DIO III UPRAVLJANJE LJUDSKIM POTENCIJALIMA 46,04 
DIO IV UPRAVNI POSTUPAK 38,65 
DIO V INSTITUCIONALNA KOMUNIKACIJA 51,12 
DIO VI INFORMACIJSKE TEHNOLOGIJE 32,82 

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 

 



 
Tabela 6: Ukupna implementacija AP1 Strategije RJU u BiH po reformskim oblastima – Brčko distrikt BiH 
BD BiH nivo Implementirano 
DIO I   IZRADA POLITIKA I KOORDINACIJSKI KAPACITETI 44,93 
DIO II  JAVNE FINANSIJE 46,02 
DIO III UPRAVLJANJE LJUDSKIM POTENCIJALIMA 47,21 
DIO IV UPRAVNI POSTUPAK 27,66 
DIO V INSTITUCIONALNA KOMUNIKACIJA 19,57 
DIO VI INFORMACIJSKE TEHNOLOGIJE 52,89 

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 

 



 
3.1 Ukupan pregled aktivnosti u toku perioda izvještavanja po reformskim 

oblastima (realizacija Akcionog plana 1 Strategije RJU u BiH) 

3.1.1 Izrada politika i koordinacijski kapaciteti 
Implementacija Akcionog plana 1 u oblasti Izrada politika i koordinacijski kapaciteti na 
državnom, entitetskim i nivou Brčko distrikta BiH iznosi 38,76%. U odnosu na prethodni 
izvještaj povećanje iznosi 2,60%. 

U tabeli 7 prikazan je ukupan napredak u implementaciji Akcionog plana 1 za reformsku oblast 
Izrada politika i koordinacijski kapaciteti. 
Tabela 7: Implementacija AP1 Strategije RJU u BiH – reformska oblast Izrada politika i koordinacijski kapaciteti 

IZRADA POLITIKA I KOORDINACIJSKI KAPACITETI Implementirano 
Bosna i Hercegovina 38,51 
Federacija BiH 34,12 
Republika Srpska 40,96 
Brčko distrikt BiH 44,93 

U toku trećeg kvartala 2009. godine nastavljene su aktivnosti na razvoju i implementaciji 
ključnih projekata za ovu oblast: “Skica razvoja centralnih organa vlada u Bosni i Hercegovini – 
Implementacija faze I”, „Jačanje BiH kapaciteta za strateško planiranje i razvijanje politika 
djelovanja - SPPD“, „Unapređenje pravila i procedura za izradu zakona, drugih propisa i općih 
akata u BiH”, „Baza propisa u BiH“ i „Transponiranje EU zakonodavstva u pravni sistem BiH“.   
Nakon pripreme, u ovom izvještajnom periodu objavljena je tenderska dokumentacija za 
projekt „Skica razvoja centralnih organa vlada u BiH – implementacija faze I“. Formirana je 
komisija za javne nabavke konsultantskih usluga po ovom projektu, te je inicirano imenovanje 
Implementacionog tima, koji će biti nadležan za operativno provođenje projektnih akivnosti. 
Komisija za javne nabavke usluga završila je odabir uspješnih kandidata u fazi 
predkvalifikacije, sačinila zapisnik sa preprukama za nastavak procedure, te isti dostavila 
članovima Upravnog odbora fonda za reformu javne uprave na odobrenje. Nastavak aktivnosti 
na provođenju javne nabavke konsultantskih usluga za ovaj projekt uslijedit će u četvrtom 
kvartalu ove godine. 

Nakon što je Upravni odbor Fonda za RJU na 9. sjednici održanoj 29. aprila 2009. godine 
usvojio projektni zadatak „Unapređenje pravila i procedura za izradu zakona, drugih propisa i 
općih akata u BiH“, pripremljena je tenderska dokumentacija za ovaj projekt, koja je u skladu 
sa Poslovnikom o radu Upravnog odbora Fonda za reformu javne uprave, dostavljena 
članovima Upravnog odbora Fonda na izjašnjenje. U predviđenom roku za izjašnjenje, gđa 
Ćulibrk, predstavnica Vlade Republike Srpske, dostavila je primjedbe koje se odnose na Opće 

uvjete Ugovora za projekte finansirane iz Fonda za RJU u BiH. Ostali članovi Upravnog odbora 
nisu dostavili nikakve primjedbe. Ured koordinatora je primjedbe gđe Ćulibrk prihvatio i ugradio 
u tendersku dokumentaciju, koja je razmatrana i usvojena na 12. sjednici Upravnog odbora 
Fonda 2. oktobra 2009. godine. 

Implementacija projekta „Jačanje BiH kapaciteta za strateško planiranje i razvijanje politika 
djelovanja - SPPD“ odvija se predviđenom dinamikom, a to je potvrđeno i odobravanjem 
drugog polugodišnjeg izvještaja o realizaciji projektnih aktivnosti od strane Vijeća ministara 
BiH. U toku ovog izvještajnog perioda održana su dva sastanka sa gđom Arlett Stojanović - 
program menadžerom ovog projekta. Tokom izvještajnog perioda u oblastima strateško 
planiranje, izrada politika i upravljanje javnim finansijama održana su savjetovanja u svim 
ministarstvima koja su uključena u ovaj projekt. Također, održana su i tri kruga radionica u 
oblastima strateško planiranje i izrada politika, dok su u oblasti upravljanje javnim finansijama 
održana dva kruga radionica. S obzirom na dobre dosadašnje rezultate SPPD projekta, radi se 
na njegovom proširenju na nova tri sektora. 

Budući da je na sastanku Nadzornog tima za oblast Unapređenje kvaliteta i procedura izrade i 
donošenja propisa, koji je održan 23. juna 2009. godine u Banja Luci zaključeno da se zbog 
odluka vlada sa nivoa države, entiteta i Brčko distrikta BiH o maksimalnoj štednji ne može ići u 
nova novčana ulaganja u vezi implementacije projekta „Baza pravnih propisa u BiH“ sve do 
početka 2010. godine i usvajanja novog budžeta, aktivnosti po ovom projektu reducirane su na 
individulano ažuriranje baza zakonskih propisa na nivou države, entiteta i Brčko distrikta BiH. 

Nakon finaliziranja, u ovom izvještajnom periodu upućen je Nacrt projektnog prijedloga 
„Transponiranje EU zakonodavstva u pravni sistem BiH“ članovima Nadzornog tima za oblast 
Unapređenje kvaliteta i procedura izrade i donošenja propisa radi njihovog izjašnjenja o istom. 
Uvrštavanjem primjedbi članova navedenog Nadzornog tima na Nacrt projektnog prijedloga, 
urađena je konačna verzija projektnog prijedloga, koja je usvojena 1. septembra 2009. na 
sastanku Nadzornog tima u Brčkom. Na 12. sjednici Upravni odbor Fonda za reformu javne 
uprave je usvojio pomenuti projektni prijedlog. 



 
U tabeli ispod dat je pregled po poglavljima za reformsku oblast Izrada politika i koordinacijski 
kapaciteti. 
Tabela 8: Pregled aktivnosti i mjera za reformsku oblast Izrada politika i koordinacijski kapaciteti 

KOMPONENTA AKCIONOG PLANA 1 Implementirano 
DIO I IZRADA POLITIKA I KOORDINACIJSKI KAPACITETI 38,76 
IP 1.  Jačanje centralnih kapaciteta za politike 47,29 
IP 2.  Poboljšanje kapaciteta u pojedinačnim ministarstvima 34,07 
IP 3.  Poboljšanje provjere usklađenosti s propisima 36,95 
IP 4.  Poboljšanje procesa donošenja zakona 33,35 
IP 5.  Poboljšanje pristupa propisima 33,27 

38,76

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 



3.1.2 Javne finansije 
U izvještajnom periodu implementacija AP 1 u oblasti Javnih finansija na državnom, entitetskim 
i nivou Brčko distrikta BiH iznosi 43,61%. Stepen implementacije mjera AP 1 za oblast Javne 
finansije je veći u odnosu na prethodi izvještaj za 0,51 %. 

U tabeli 9 prikazan je ukupan napredak u implementaciji Akcionog plana 1 za reformsku oblast 
Javne finansije. 
 Tabela 9: Implementacija AP1 Strategije RJU u BiH – reformska oblast Javne finansije 

JAVNE FINANSIJE Implementirano 
Bosna i Hercegovina 49,47 
Federacija BiH 38,13 
Republika Srpska 46,61 
Brčko distrikt BiH 46,02 

Pokrenuta procedura javne nabavke usluge implementacije Informacionog sistema upravljanja 
budžetom nije okončana u proteklom izvještajnom periodu.  

U izvještajnom periodu na nivou institucija BIH ispunjenje mjera AP 1 za oblast Javne finansije 
iznosi 49,47 % što je povećanje od 2,46 % u odnosu na II kvartal 2009. Napredak je zabilježen 
u poglavlju JF 2.4.  Uvođenje programskog planiranja budžeta u javnoj upravi u BIH, JF 2.6. 
Uvesti prošireno izvještavanja prema parlamentu i javnosti. Pomenuti napredak je: 

• Rezultat implementacije Pravilnika o unutrašnjoj organizaciji Ministarstva finansija i trezora 
BIH. Sektor za budžet u Ministarstvu finansija i trezora trenutno broji 15 uposlenika 
uključujući i nove budžetske analitičare. Ukupan broj uposlenika u Sektoru za budžet 
predviđen Pravilnikom o unutrašnjoj organizaciji broji 28 uposlenika i preostalo 
popunjavanje radnih mjesta u Sektoru za budžet se planira nakon 2010 godine.  

• U pogledu ispunjenja mjere JF 2.4.3. Izrada metodologije uvođenja Programskog 
budžetiranja prema dostavljenom izvještaju Ministarstva finansija i trezora BIH, planirani su 
slijedeći koraci: 1. Implementacija Informacijskog sistema upravljanja budžetom 2. Dalja 
obuka korisnika 3. konačno uvođenje programskog formata kao sastavnog dijela u 
usvojene budžete.  

• Po pitanju transparentnosti trošenja javnih sredstava konstatiran je napredak u poglavlju JF 
2.6.3. Uvesti prošireno izvještavanje prema parlamentu i javnosti – objavljivati izvještaje na 
sajtovima institucija. Naime, na web stranicama Ministarstva finansija i trezora BIH i Ureda 
za reviziju institucija BIH postavljeni su izvještaji o izvršenju budžeta institucija BIH 
odnosno izvještaji revizije o poslovanju institucija BIH. 



Izvještaj za protekli kvartal dostavio je samo državni nivo, odnosno, Ministarstvo finansija i 
trezora BIH, što je i rezultiralo nižim evidentiranim stepenom progresa u implementaciji AP 1 za 
oblast Javne finansje, u odnosu na predhodni kvartal. 

U tabeli ispod dat je pregled po poglavljima za reformsku oblast Javne finansije. 
 Tabela 10: Pregled aktivnosti i mjera za reformsku oblast Javne finansije 

KOMPONENTA AKCIONOG PLANA 1 Implementirano 
DIO II JAVNE FINANSIJE 43,61 
JF 1.   Dimenzija politike sistema javnih finansija 87,50 
JF.2.   Povećanje efikasnosti i efektivnosti upravljanja budžetom 43,55 
JF 3.   Poboljšanje računovodstvenog okvira i funkcije sistema trezora 11,05 
JF 4.   Uvođenje PIFC u skladu sa relevantnim EU standardima 28,35 
JF 5.   Poboljšanje organizacijske strukture i investiranje u izgradnju kapaciteta 43,87 

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 



3.1.3 Upravljanje ljudskim potencijalima 
Ukupan stepen implementacije Akcionog plana 1 Strategije RJU u oblasti Upravljanje ljudskim 
potencijalima na nivou institucija BiH, entitetskim nivoima i nivou Brčko distrikta BiH do kraja 
septembra 2009. iznosi 43,54%, što predstavlja povećanje od 0,77% u odnosu na prethodni 
izvještajni period. 

U tabeli 11 prikazan je ukupan napredak u implementaciji Akcionog plana 1 za reformsku 
oblast Upravljanje ljudskim potencijalima (ULJP). 
 Tabela 11: Implementacija AP1 Strategije RJU u BiH – reformska oblast Upravljanje ljudskim potencijalima 

UPRAVLJANJE LJUDSKIM POTENCIJALIMA Implementirano 
Bosna i Hercegovina 40,57 
Federacija BiH 40,13 
Republika Srpska 46,04 
Brčko distrikt BiH 47,21 

U toku izvještajnog perioda realizirane su aktivnosti na  provođenju druge faze postupka javne 
nabavke usluga za implementaciju projekta „Razvoj sistema za upravljanje učinkom u 
strukturama državne službe u BiH“. U toku je faza dostavljanja ponuda kvalificiranih kandidata, 
a krajnji rok za dostavljanje ponuda ističe početkom narednog izvještajnog perioda. 
Postupak javne nabavke usluga za projekt „Obuka državnih službenika za primjenu 
informacijskih tehnologija i rad na računarima“ je zaključen, nakon što je Upravni odbor Fonda 
za RJU usvojio izvještaj Komisije za nabavku usluga obuke sa prijedlogom odluke o dodjeli 
ugovora. Po isteku žalbenog roka i obavještavanja učesnika tendera o ishodima javnog 
nadmetanja, najuspješnijem ponuđaču će biti ponuđeno sklapanje ugovora za informatičku 
obuku 1600 državnih službenika sa nivoa institucija BiH, Federacije BiH, Republike Srpske i 
Brčko distrikta BiH.  
Upravni odbor Fonda za RJU je na posljednjoj sjednici koja je održana 2. oktobra 2009. godine 
odobrio projektni prijedlog „Uspostavljanje savremenih odjela za upravljanje ljudskim 
potencijalima u organima uprave u BiH“ koji se namjerava finansirati sredstvima Fonda za 
RJU. Projekat je usmjeren na ralizaciju aktivnosti iz dijela Akcionog plana 1 utvrđenih u 
poglavlju LJP 2.3 „Uloga perifernih kapaciteta“ i predviđeno je da aktivnostima projekta budu 
obuhvaćena sve četiri strukture državne službe/uprave u BiH. 
U sklopu projekta „BH HRMIS“ – uvođenja informacijskog sistema za upravljanje ljudskim 
potencijalima, u periodu od 31. avgusta do 1. oktobra 2009. godine realizirana je obuka 
korisnika iz organa uprave Republike Srpske, koja je uključivala 120 polaznika a održana je u 
prostorijama Agencije za državnu upravu RS. U toku su aktivnosti na migraciji (konverziji) 
podataka iz postojeće aplikacije Centralni registar kadrova u novu aplikaciju HRMIS, a rad na 



novom sistemu HRMIS će početi sa podacima koji budu unešeni do 23. septembra 2009. 
godine. 

U tabeli ispod dat je pregled po poglavljima za reformsku oblast Upravljanje ljudskim 
potencijalima. 
Tabela 12: Pregled aktivnosti i mjera za reformsku oblast Upravljanje ljudskim potencijalima 
KOMPONENTA AKCIONOG PLANA 1 Implementirano 
DIO III UPRAVLJANJE LJUDSKIM POTENCIJALIMA 43,54 
LJP 1.  Opći pristup modernim politikama upravljanja ljudskim potencijalima 37,63 
LJP 2.  Organizacijsko uređenje 52,45 
LJP 3.  Upravljanje informacijama 75,00 
LJP 4.  Planiranje ljudskih potencijala 44,65 
LJP 5.  Regrutiranje i odabir 48,33 
LJP 6.  Upravljanje učinkom 18,47 
LJP 7.  Obuka i razvoj 62,05 
LJP 8.   Plate 20,00 
LJP 9.   Disciplina 56,50 
LJP 10. Podrška osoblju 38,80 
LJP 11. Upravljanje različitostima 36,50 

43,54

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 

Na sjednici Vijeća ministara BiH odžanoj 2. jula 2009. godine donesena je odluka o imenovanju 
Komisije za plaće i naknade u institucijama BiH, što je zakonska obaveza prethodno utvrđena 
kroz odredbe Zakona o plaćama i naknadama u institucijama BiH. Zadatak Komisije je da 

pored pripreme dokumenta „Politika plaća u institucijama BiH“ za naredni period, izradi kriterije 
i procedure za vrednovanje radnih mjesta i utvrđivanje unutrašnjih platnih razreda. 
Vijeće ministara BiH utvrdio je Prijedlog zakona o izmjenama i dopunama Zakona o upravi na 
97. sjednici održanoj 3. septembra 2009. godine, i istii je razmatran i usvojen u prvom čitanju 
na sjednici Predstavničkog doma Parlamentarne skupštine BiH održanoj 30. septembra 2009. 
godine. Izmjenom Zakona o upravi vrši se njegovo usklađivanje sa Zakonom o ministarstvima i 
drugim organima uprave BiH, Zakonom o državnoj službi u institucijama BiH, te Zakonom o 
radu u institucijama BiH što je bitno sa aspekta horizontalnog usklađivanja propisa u ovoj 
reformskoj oblasti. 
Prijedlog zakona o izmjenama i dopunama Zakona o ministarstvima i drugim organima uprave 
BiH, koji je utvrđen na 94. sjednici Vijeća ministara BiH održanoj 16. jula 2009. godine, 
razmatran je na 60. sjednici Predstavničkog doma Parlamentarne skupštine BiH održanoj 16. 
septembra 2009. i nije dobio potrebnu podršku. Izmjenama i dopunama predloženo je 
usklađivanje Zakona o ministarstvima i drugim organima uprave BiH sa zakonima kojima su 
osnovane nove upravne organizacije ili su izmjenjene organizacije i nadležnosti već osnovanih 
organa uprave, upravnih organizacija, službi i drugih institucija BiH. 
Zakon o zabrani diskriminacije stupio je na snagu u ovom izvještajnom periodu, a usvojen je 8. 
jula 2009. na sjednici Predstavničkog doma, te 23. jula 2009. na sjednici Doma naroda 
Parlamentarne skupštine BiH. Ovim zakonom uspostavlja se okvir za ostvarivanje jednakih 
prava i mogućnosti svim licima u Bosni i Hercegovini i uređuje sistem zaštite od diskriminacije. 
Diskriminacijom, prema predloženom zakonu, smatraće se svako različito postupanje na 
osnovu rase, jezika, vjere, nacije, političke pripadnosti, pripadnosti nekom udruženju, 
obrazovanja, bračnog statusa, zdravstvenog stanja, ali i osjećaja pripadnosti spolu, spolnog 
izražavanja ili orijentacije. 
Zakon o izmjenama i dopunama Zakona o plaćama i naknadama u institucijama BiH je usvojen 
krajem ovog izvještajnog perioda (Službeni glasnik BiH, broj 75/09). Iako Komisija za plaće i 
naknade u institucijama BiH u Predstavničkom domu Parlamentarne skupštine BiH nije postigla 
saglasnost o Prijedlogu zakona, poslanici su usvojili prijedlog ovog zakona, čijim su se 
donošenjem stvorili uvjeti za ispunjavanje zahtjeva Međunarodnog monetarnog fonda (MMF) 
koji je pred BiH postavljen kao uvjet za zaključivanje „stand by“ aranžmana. Izmjenama je 
pored ostalog, prolongirana dinamika primjene unutrašnjih platnih razreda za period od dvije 
godine. 
Zaključkom sa 108. sjednice Vlade Federacije BiH koja je održana 8. jula 2009. godine, 
utvrđena je obaveza da nova zapošljavanja u organima uprave Federacije BiH moraju dobiti 
saglasnost Vlade FBiH. U cilju pripreme prijedloga mjera i aktivnosti na racionalizaciji rada 
federalnih organa državne službe, Federalno ministarstvo pravde zaduženo je da pripremi 
objedinjenu informaciju o provedenoj analizi pravilnika o unutrašnjoj organizaciji organa 
uprave, te da u saradnji sa Agencijom za državnu službu Federacije BiH što prije pripremi i 
dostavi Prednacrt novog zakona o državnoj službi u FBiH. 
Na 110. sjednici Vlade Federacije BiH, održanoj 23. jula 2009. godine, utvrđen je Prijedlog 
zakona o plaćama, naknadama koje nemaju karakter plata zaposlenih u institucijama 
Federacije BiH, kantona, gradova, općina, vanbudžetskih fondova i direkcija za ceste i tekućim 
grantovima, kojim se privremeno, u periodu trajanja “stand by” aranžmana sa MMF-om, 
uređuje visina plaća i naknada koje nemaju karakter plaća zaposlenih u organima uprave, 
sudovima, tužilaštvima, izabranih dužnosnika, nositelja izvršnih funkcija i njihovih savjetnika i 
svim drugim institucijama i ustanovama koje se finansiraju iz budžeta Federacije BiH, kantona, 
gradova i općina, te plaće i naknade vanbudžetskih fondova, direkcija za ceste i visina tekućih 
grantova. Do utvrđivanja Prijedloga ovog zakona došlo je nakon što je Glavni odbor Saveza 
samostalnih sindikata BiH, uz tehničke korekcije koje je Vlada prihvatila, podržao ovaj zakonski 
akt. 
Vlada Federacije BiH je na 112. i 113. sjednici donijela niz odluka kojima se, u skladu sa 
Zakonom o ostvarivanju ušteda, privremeno reguliraju pitanja plaća i naknada koje nemaju 
karakter plaća budžetskih korisnika. Ove odluke se odnose na izabrane dužnosnike, nositelje 

izvršnih funkcija i njihove savjetnike u institucijama vlasti Fedracije BiH i državne službenike i 
namještenike u organima uprave, tužilaštvima, pravobranilištima i svim drugim institucijama i 
ustanovama koje se finansiraju iz Budžeta FBiH. Između ostalog Vlada FBiH je donijela 
zaključak o obustavi isplate svih naknade članovima radnih grupa i komisija koje su zadužene 
za izradu zakonskih i drugih propisa iz Programa rada Vlade FBiH  
Na nivou Republike Srpske u izvještajnom periodu su stupili na snagu Pravilnik o jedinstvenim 
pravilima i proceduri javne konkurencije za zapošljavanje i postavljanje državnih službenika i 
Pravilnik o unutrašnjoj organizaciji i sistematizaciji radnih mjesta u Agenciji za državnu upravu 
RS (ADU RS). Novim pravilnikom o sistematizaciji radnih mjesta u ADU RS izvršene su 
određene organizacijske izmjene i djelimičnno povećanje kapaciteta u smislu broja zaposlenih, 
u skladu sa nadležnostima ADU utvrđenim novim Zakonom o republičkoj upravi i drugim 
poslovima koji su joj stavljeni u zadatak Zakonom o državnim službenicima.  
Agencija za državnu upravu RS je pripremila prijedloge još dva propisa i to: Uredbe o 
kriterijima za proglašavanje viška zaposlenih u organima uprave RS i Programa zbrinjavanja 
viška državnih službenika u upravi RS potrebnih za potpunu implementaciju Zakona o Vladi 
Republike Srpske i Zakona o državnim službenicima Republike Srpske. Ovom uredbom bliže 
se utvrđuju kriteriji za proglašavanje viška neraspoređenih državnih službenika i namještenika 
u republičkim organima uprave RS u slučaju ukidanja organa uprave ili njegovog razdvajanja ili 
spajanja sa drugim organom uprave, promjene nadležnosti i promjene u njegovoj unutrašnjoj 
organizaciji i sistematizaciji, dok se programom bliže utvrđuju prava i obaveze državnih 
službenika koji budu proglašeni viškom, ostvarivanje njihove zaštite, kao i obaveze republičkih 
organa uprave u provođenju programa.  
Vlade Republike Srpske je na 139. sjednici održanoj 3. septembra 2009. utvrdila Prijedlog 
kodeksa o dopuni Kodeksa ponašanja državnih službenika RS. Razlog za donošenje ovog 
kodeksa su primjena GRECO preporuke (Grupa zemalja za borbu protiv korupcije) iz Izvještaja 
o procjeni stanja u BiH, kao i preporuke Vijeća Evrope svim zemljama članicama Evropske 
unije i kandidatima za članstvo u EU.  
Vlada Brčko distrikta BiH je usvojila Nacrt zakona o izmjenama i dopunama Zakona o državnoj 
službi na 12. sjednici održanoj 10. jula 2009. godine, koji je prethodno vraćen na doradu iz 
Skupštine Distrikta. Sa šefovima poslaničkih klubova usaglašen je tekst ovog zakona, a 
izmjene, pored ostalog, uključuju interno premještanje državnih službenika u okviru organa 
javne uprave, probni rad, pokretanje disciplinskog postupka, prekobrojnost i uvjete za 
penzionisanje. Na 11. redovnoj sjednici Skupštine Brčko distrikta BiH održanoj 26. avgusta 
2009. ovaj zakon je dobio podršku zastupnika u drugom čitanju i stupio je na snagu krajem 
izvještajnog perioda. 
Agencija za državnu službu je pripremila Pravilnik o sličnim radnim mjestima za potrebe 
direktnog preuzimanja državnih službenika iz entitetskih organa u institucije BiH. Ovim aktom 
se detaljnije utvrđuju „slična radna mjesta“ u okviru državne službe između različitih nivoa 
uprave, čime se dodatno uređuju zakonska rješenja prethodno definirana kroz posljednje 
izmjene Zakona o državnoj službi u vezi sa stvaranjem predvjeta za veću pokretljivost državnih 
službenika između upravnih nivoa. 
Agencija za državnu službu BiH je u saradnji sa UNDP BiH i Organizacijom za saradnju 
Sjeverne Irske završila program specijalističke obuke službenika za upravljanje ljudskim 
potencijalima iz institucija BiH. Završna radionica uz učešće međunarodnih stručnjaka iz 
Sjeverne Irske i Hrvatske održana je u Sarajevu u periodu 30. septembra - 1. oktobra 2009. 
godine. U izvještajnom periodu pokrenuta je realizacija ciklusa menadžerskih obuka, koja će 
biti obavezna za državne službenike od pozicije šefa odsjeka do pozicije sekretara/direktora. 
Obuka za Modul III – Menadžment ljudskih potencijala, u okviru ovih obuka, je planirana za 
početak narednog izvještajnog perioda. 
Odsjek za obuku Agencije za državnu službu je tokom izvjetajnog perioda radio i na pripremi 
obuke/radionice „Odnosi s javnošću i rad s medijima” (u okviru projekta „Vještine za EU”), koja 
bi se trebala održati početkom narednog izvještajnog perioda. Projekat finansira vlada Velike 
Britanije, a implementira Britanski savjet (British Council). 



3.1.4 Upravni postupak 
Ukupan stepen implementacije Akcionog plana 1 Strategije RJU u oblasti Upravni postupak na 
nivou institucija BiH, entitetskim nivoima i nivou Brčko distrikta BiH do kraja septembra 2009. 
godine iznosi 31,96%, što predstavlja povećanje od 0,45% u odnosu na prethodni izvještajni 
period. 

U tabeli 13 prikazan je ukupan napredak u implementaciji Akcionog plana 1 Strategije reforme 
javne uprave u BiH za reformsku oblast Upravni postupak. 
Tabela 13: Implementacija AP1 Strategije RJU u BiH – reformska oblast Upravni postupak 

UPRAVNI POSTUPAK Implementirano 
Bosna i Hercegovina 25,73 
Federacija BiH 29,13 
Republika Srpska 38,65 
Brčko distrikt BiH 27,66 

Sastanak Komisije za javne nabavke za implementaciju projekta „Izrada programa za 
poboljšanje kvaliteta upravnog odlučivanja u BiH“ na kojem je izvršeno javno otvaranje ponuda 
za predmetni projekat održan je 28. septembra 2009. godine. Zapisnik o radu, izvještaj o 
evaluaciji i prijedlog Odluke o dodjeli ugovora dostaviće se članovima UO FRJU na odobrenje. 
Nakon odobrenja Odluke o dodjeli ugovora potpisaće se ugovor sa odabranim ponuđačem i 
započeti implementacija navedenog projekta. 



U tabeli ispod dat je pregled po poglavljima za reformsku oblast Upravni postupak. 
Tabela 14: Pregled aktivnosti i mjera za reformsku oblast Upravni postupak 
KOMPONENTA AKCIONOG PLANA 1 Implementirano 
DIO IV UPRAVNI POSTUPAK 31,96 
UP.1. Strategija pojednostavljenja upravnog postupka 9,18 
UP.2. Strategija pojednostavljenja upravnog postupka - procesno pravo  20,02 
UP.3. Pojednostavljenje upravnog postupka - materijalno pravo  24,45 
UP.4. Pojednostavljenje upravnog postupka (proces redizajniranja) 14,97 
UP.5. Organizacija i izvori 53,55 
UP.6. Interna kontrola 62,77 
UP.7. Upravna inspekcija 75,18 

31,96

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 

Vijeće ministara BIH je 20. jula 2009. godine donijelo rješenje o imenovanju dva člana 
Implementacijskog tima za realizaciju projekta „Izrada programa za poboljšanje kvaliteta 
upravnog odlučivanja u BiH“. 

Na 93. sjednici održanoj 2. jula 2009. Vijeće ministara BIH je utvrdilo Prijedlog zakona o 
izmjenama i dopunama Zakona o upravnom postupku i uputilo ga u parlamentarnu proceduru. 
Izvršene su izmjene i dopune Zakona o upravnom postupku kako bi se implementirala pravna 
rješenja propisana Zakonom o elektronskom potpisu i Zakonom o elektronskom pravnom i 
poslovnom prometu. Ovim izmjenama i dopunama se između ostalog omogućava elektronsko 
dostavljanje podnesaka kao i ostale mogućnosti koje se odnose na vođenje upravnog postupka 
elektronskim putem. Korištenjem elektronskog načina dostavljanja podnesaka doprinosi se 
djelotvornijem, bržem i efikasnijem radu organa uprave i osigurava se brža i kvalitetnija 
komunikacija. 

Oba doma Parlamentarne skupštine BiH usvojili su u prvom čitanju Prijedlog zakona o 
izmjenama i dopunama Zakona o upravnom postupku. Također, oba doma Parlamentarne 

skupštine BiH ratificirali su Sporazum o uspostavljanju Regionalne škole za javnu upravu 
(ReSPA). 

Federalno ministarstvo zdravstva u suradnji s Udruženjem za istraživanje i politiku socijalne 
sigurnosti (GVG) iz Njemačke organiziralo je Prvu eHealth konferenciju za jugoistočnu Evropu. 
Pojam eHealth podrazumijeva uvođenje informacijskih i komunikacijskih tehnologija u sistem 
zdravstvene zaštite (elektronski medicinski karton, telemedicina, elektronsko zdravstvo). 
Prednosti eHealtha je brža obrada i razmjena podataka, brža komunikacija između različitih 
zdravstvenih ustanova, bolje praćenje aktivnosti u zdravstvu i poboljšana zaštita ličnih 
podataka i bolje organizirana baza podataka osiguranika. 

Narodna skupština RS je na 32. sjednici održanoj 23. septembra 2009. godine usvojila 
Prijedlog zakona o matičnim knjigama. Ovim zakonom uređuju se: vrste i sadržina matičnih 
knjiga; nadležnost za njihovo vođenje i rješavanje u upravnom postupku; uvjeti za obavljanje 
poslova matičara; način vođenja, čuvanja i obnavljanja matičnih knjiga; upis u matične knjige 
na osnovu isprava inostranog organa; vršenje uvida u matične knjige; vrste izvoda i izdavanje 
izvoda i uvjerenja na osnovu matičnih knjiga; nadzor nad primjenom propisa o matičnim 
knjigama i druga pitanja u vezi s vođenjem postupka koji prethodi upisu u matične knjige. 

Gradonačelnik Brčko distikta BiH je 29. juna 2009. godine donio odluku o imenovanju dva člana 
Implementacijskog tima za realizaciju projekta „Izrada programa za poboljšanje kvaliteta 
upravnog odlučivanja u BiH“. 



 
3.1.5 Institucionalna komunikacija 
Ukupna implementacija AP 1 u oblasti Institucionalna komunikacija na svim nivoima iznosi 
39,55 %, što je povećanje od 2,14% u odnosu na prethodni izvještaj. 

U tabeli 15 prikazan je ukupan napredak u implementaciji Akcionog plana 1 Strategije reforme 
javne uprave u BiH za reformsku oblast Institucionalna komunikacija. 
Tabela 15: Implementacija AP1 Strategije RJU u BiH – reformska oblast Institucionalna komunikacija 

INSTITUCIONALNA KOMUNIKACIJA Implementirano 
Bosna i Hercegovina 39,64 
Federacija BiH 56,29 
Republika Srpska 51,12 
Brčko distrikt BiH 19,57 

U izvještajnom periodu nastavljena je realizacija projekta „Uspostava mreže info polica“. Faza 
edukacije (obuke o internom komuniciranju za službenike za odnose s javnošću) završena je 
na sva četiri nivoa uprave, na kojima je, također, realizovano sljedeće: imenovani su članovi 
mini-redakcije, predložene teme za informativni bilten, usaglašeni lokacija info polica i format 
biltena, i predloženi njegovi nazivi. U nastavku implementacije planiran je završetak tekstova 
mini-redakcije i odobravanje dizajna biltena, te produkcija, postavljanje info polica i evaluacija 
njihovog korištenja.  

Potpisan je ugovor za realizaciju projekta „Strateško komuniciranje“ između Ureda 
koordinatora i angažiranog konsultanta, čime je zvanično počela realizacija ovog projekta. 
Konsultant je 28. septembra 2009. dostavio Uredu koordinatora Početni izvještaj koji je upućen 
Upravnom odboru Fonda na usvajanje.  

Rok za dostavljanje ponuda postupka nabavke konsultantskih usluga za realizaciju projekta 
„Obuka službenika za odnose s javnošću„ bio je 18. septembar 2009. godine. Javno otvaranje 
ponuda održano je isti dan, a Komisija za provođenje postupka nabavke je pripremila Izvještaj 
o evaluaciji i Prijedlog odluke o dodjeli ugovora, koji će se u narednom periodu dostaviti 
članovima Upravnog odbora Fonda za RJU. 

Nadzorni tim je u ovom izvještajnom periodu održao dva sastanka, na kojima je projektni 
prijedlog „Publikovanje informativnog materijala Vijeća ministara BiH, Vlade FBiH, Vlade RS i 
Vlade BD BiH“ dorađen u skladu sa zahtjevima Upravnog odbora Fonda za RJU, te je nakon 
toga ovaj projektni prijedlog razmatran i usvojen na 12. sjednici UO FRJU. Nadzornom timu je 
prezentirana lista aktivnosti AP1 u oblasti IK koje trebaju biti ispunjene mimo projekata 
realiziranih posredstvom Fonda za RJU. 

Održan je i bilateralni sastanak sa novoimenovanim članovima Nadzornog tima sa nivoa Brčko 
distrikta BiH na kojem je pojašnjen princip dostavljanja informacija i mjerenja ispunjenja 
aktivnosti AP 1 u oblasti Institucionalna komunikacija. Članovima NT-a je pojašnjen i način 
kandidiranja projekata posredstvom Fonda za RJU. 

U izvještajnom periodu na nivou institucija BiH ispunjenje mjera AP 1 iznosi 39,64%. Promjena 
u odnosu na prethodni izvještajni period se odnosi na poglavlje AP 1 IK 3 - Institucijski odnosi s 
rukovodstvom.  

Na nivou Republike Srpske AP 1 je proveden sa 51,12%. Promjene u odnosu na prethodni 
izvještajni period se odnose na ploglavlja AP 1 IK 2 – Komunikacijsko planiranje, IK 3 
Institucijski odnosi s rukovodstvom, IK 6 – Pružanje ulsuga, IK 8 – Obuka, IK 9 – Budžetska 
raspodjela, IK 12, Direktna komunikacija s javnošću, IK 13 – Web stranice, IK 14 – Direktna 
komunikacija s građanima i IK 17 – Interna komunikacija. Zabilježeni napredak u najvećoj mjeri 
je rezultat dostave informacija o ispunjenju mjera AP 1 posredstvom upitnika Ureda 
kooridnatora, koje nisu bile dostupne u ranijim izvještajnim periodima. 

Izvršenje AP 1 u Brčko distriktu BiH je 19,57%. Promjena se odnosi na poglavlja AP 1 IK 1 – 
Ključni propisi i IK 13 – Web stranice. 

Na nivou FBiH AP 1 je ispunjen sa 56,29%. Promjene se odnose na poglavlje AP 1IK 2 – 
Komunikacijsko planiranje, IK 3 - Institucijski odnosi s rukovodstvom, IK 5 – Koordinacija i 
postavljanje standarda, IK 6 – Pružanje ulsuga, IK 7 – Ljudski potencijali, IK 8 – Obuka, IK 9 – 
Budžetska raspodjela, IK 12, Direktna komunikacija s javnošću, IK 13 – Web stranice, IK 14 – 
Direktna komunikacija s građanima i IK 17 – Interna komunikacija. Napredak na nivou FBiH 
rezultat je unosa podataka dobijenih analizom upitnika koje je Ured koordinatora uputio uoči 
pripreme izvještaja o napretku za II kvartal. Podaci o napretku za III kvartal 2009. sa nivoa FBiH 
nisu dostavljeni. 

U tabeli ispod dat je pregled po poglavljima za reformsku oblast Institucionalna komunikacija. 



Tabela 16: Pregled aktivnosti i mjera za reformsku oblast Institucionalna komunikacija 

KOMPONENTA AKCIONOG PLANA 1 Implementirano 
DIO V INSTITUCIONALNA KOMUNIKACIJA 39,55 
IK 1.   Ključni propisi 42,50 
IK 2.   Komunikacijsko planiranje 26,56 
IK 3.   Institucionalni odnosi/odnosi sa rukovodstvom 40,42 
IK 4.   Pitanja organizacije 51,00 
IK 5.   Koordinacija i postavljanje standarda 33,10 
IK 6.   Pružanje usluga/zajednički resursni centri 1,90 
IK 7.   Ljudski potencijali 40,57 
IK 8.   Obuka 40,45 
IK 9.   Budžetska raspodjela 39,45 
IK 10. Aktivnosti vezane za medije 60,00 
IK 11. Praćenje medija 100,00 
IK 12. Direktna komunikacija sa javnošću – ZOSPI 55,70 
IK 13. Web stranice 53,00 
IK 14. Direktna komunikacija sa građanima 33,45 
IK 15. Branding i promocija države 25,00 
IK 16. Mjerenje rezultata 0,00 
IK 17. Interna komunikacija 33,25 

39,55

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 



3.1.6 Informacijske tehnologije 
Ukupan napredak u implementaciji AP 1 iznosi 28,72%, što je povećanje od 0,88% u odnosu 
na prethodno razdoblje. 

U tabeli 17 prikazan je ukupan napredak u implementaciji Akcionog plana 1 Strategije reforme 
javne uprave u BiH za reformsku oblast Informacijske tehnologije. 
Tabela 17: Implementacija AP1 Strategije RJU u BiH – reformska oblast Informacijske tehnologije 

INFORMACIJSKE TEHNOLOGIJE Implementirano 
Bosna i Hercegovina 15,16 
Federacija BiH 13,59 
Republika Srpska 32,82 
Brčko distrikt BiH 52,89 

Postupak nabavke konsultantskih usluga za projekt „Izrada i uspostavljanje okvira 
interoperabilnosti i standarda za razmjenu podataka„ trenutno je obustavljen zbog uloženog 
prigovora na Obavještenje o ishodu Faze pretkvalifikacije ograničenog postupka za nabavku 
ovih usluga. 

Zbog učešća predlagača u izradi nove Strategije i Akcionog plana razvoja informacijskog 
društva Brčko distrikta BiH dalje aktivnosti oko projekta „One Stop Shop“ su bile zaustavljene. 
Predlagač projekta je u periodu izvještavanja u prvobitni projekt ugradio izmjene koje se 
naslanjaju na novi IT sistem u BD, a sve u cilju dobijanja funkcionalnijeg projekta.  

U Republici Srpskoj izrađeni su i usvojeni podzakonski akti za elektronski potpis. U toku je 
proces legalizacije software-a u organima lokalne uprave RS, a također je u toku izrada eMape 
RS. 

Ministarstvo komunikacija i prometa BiH je poduzelo aktivnosti u vezi što boljeg predstavljanja i 
prilagođavanja Nacrta Zakona o Agenciji za razvoj informacionog drustva BiH. 

U narednom periodu predviđene su sljedeće aktivnosti: 

• Ministarstvo komunikacija i prometa BiH će u narednom periodu poduzeti sve potrebne 
aktivnosti u vezi implementacije faze II eVlade u Vijeću ministara BiH, kad Vijeće 
ministara usvoji projekt. 

• M komunikacija i prometa BiH će nastaviti raditi na izradi dokumenata definiranih u 
„Politici software-a u institucijama BiH”. 

• U RS predviđena je uspostava stalnog procesa analize rizika, priprema i usvajanje svih 
preostalih zakona i pravnih propisa, potrebno je podržati strategiju upravljanja ljudskim 



potencijalima za održavanje deficitarnog kadra i ozvaničiti stimuliranje IT osoblja. Dalje 
je planirano uvesti šifrarnik poslova za IT, izvesti provjeru računarske pismenosti 
postojećeg osoblja, te provođenje aktivnosti za implementaciju 12+8 servisa. 

U tabeli ispod dat je pregled po poglavljima za reformsku oblast Informacijske tehnologije. 
Tabela 18: Pregled aktivnosti i mjera za reformsku oblast Informacijske tehnologije 
KOMPONENTA AKCIONOG PLANA 1 Implementirano 
DIO VI INFORMACIJSKE TEHNOLOGIJE 28,72 
IT 1. Opće politike, propisi i standardi 37,37 
IT.2. Organizacija i ljudski potencijali 27,64 
IT 3. Infrastruktura 34,00 
IT 4. Informacijski sistemi i e-usluge 29,72 
IT 5. Ostalo 9,75 

*Detaljan opis implementiranih mjera sa komentarima nalazi se u monitoring tabeli u Aneksu ovog izvještaja. 

3.2 Provedba Akcionog plana 1 
Ured koordinatora kontinuirano razvija sistem koordinacije svih nivoa vlasti u BiH, donatora i 
ostalih uključenih u proces reforme, praćenje implementacije kao i evaluacije. 

Fond za reformu javne uprave:  
Na 12. sjednici Upravnog odbora Fonda za RJU održanoj 2. oktobra 2009. godine, između 
ostalog, odobrena su tri nova projektna prijedloga u ukupnoj vrijednosti od 1.939.068,37 KM 
(bez PDV-a). Do sada je UO Fonda odobrio 14 projekata vrijednih 9.504.551,61 KM (bez PDV-
a). Odobreni projekti odnose se na sva četiri upravna nivoa (Vijeće ministara BiH, Vladu FBiH, 
Vladu RS i Vladu BD BiH) i njima je obuhvaćeno svih šest reformskih oblasti iz AP 1.  

Implementacija dva projekta je u toku, a do kraja 2009. godine očekuje se potpisivanje ugovora 
sa odabranim ponuđačima i početak implementacije sedam projekata (koji su trenutno u 
proceduri javnih nabavki), dok je ostalih pet projekata u fazi pripreme tenderske dokumentacije 
ili u fazi pripreme projektnih prijedloga i projektnih zadataka.  

Ured koordinatora i dalje kontinuirano radi na pripremi novih projektnih prijedloga koji se 
direktno odnose na ispunjenje mjera iz AP1. 

Nakon pribavljenih mišljenja nadležnih institucija Ured koordinatora je Vijeću ministara BiH, 
entitetskim i Vladi Brčko distrikta BiH uputio Aneks Memoranduma o razumijevanju za 
uspostavljanje Fonda za reformu javne uprave, kojim je produženo važenje Fonda do kraja 
2010. godine. Vijeće ministara je početkom septembra utvrdilo Prijedlog osnova za vođenje 
pregovora i potpisivanje Aneksa, koji je potom dostavljen Predsjedništvu BiH. Predsjedništvo 
BiH je početkom oktobra donijelo Odluku o pokretanju postupka za vođenje pregovora radi 
zaključivanja Aneksa Memoranduma o razumjevanju za uspostavljanje Fonda za RJU. Vlada 
RS je u avgustu zaključkom prihvatila Informaciju o aktivnostima na izradi Aneksa 
memoranduma o razumijevanju za uspostavljanje Fonda za RJU, a Vlada BD BiH u oktobru 
donijela Odluku o usvajanju Aneksa. Očekuje se da Aneks uskoro razmatra i Vlada FBiH. 

Problemi u toku implementacije/odstupanja od Akcionog plana 1
Iako napretka ima, teškoće uočene kod svakog elementa implementacijske strukture, koje se 
odnose na mehanizme provedbe AP1, su i dalje prisutne (politička koordinacija, nadzorna 
funkcija). Još nije riješeno pitanje definiranja entitetskog koordinatora za reformu javne 
uprave kao samostalnog radnog mjesta što od 2007. Ured koordinatora traži od entitetskih 
vlada. 

Ured koordinatora i dalje bilježi kašnjenje institucija u izvještavanju o napretku u šest 
reformskih oblasti AP 1. Kvartalni izvještaj za ovaj period na vrijeme su dostavili koordinatori za 
RJU iz Republike Srpske i Brčko distrikta BiH, dok izvještaj iz FBiH nije dostavljen. Sa nivoa 
BiH (od članova/zamjenika članova nadzornih timova sa nivoa BiH) u traženom roku 
dostavljena su četiri izvještaja (Služba za informiranje VM BiH, Dirkcija za evropske integracije, 
Ministarstvo komunikacija i prometa i Minstarstvo finansija i trezora), dok je izvještaj ADS BiH 
stigao sa zakašnjenjem. Kašnjenje ili nedostavljanje izvještaja o napretku sa pojedinih nivoa u 
velikoj mjeri utječe na kvalitet informacija koje su korištene u izradi ovog kvartalnog izvještaja. 
Podatke o postignutom napretku koje ima Ured koordinatora ne može uvrstiti u izvještaj bez 
potvrde nivoa vlasti na koji se taj napredak odnosi. Zbog činjenice da Federacija BiH nije 
dostavila izvještaj, ako je i postignut napredak, on nije evidentiran u ovom, ali će biti prikazan u 
narednom kvartalnom izvještaju o napretku ukoliko izvještaj iz FBiH bude dostavljen. 

Procedure javnih nabavki, sa aspekta trajanja i uspješnosti okončanja postupka, imaju 
neposredan utjecaj na daljnji tok implementacije projekata za koje su sredstva odobrena kroz 
Fond za RJU. 

Članovi nadzornih timova na sastancima i dalje naglašavaju potrebu iznalaženja načina za 
plaćanje naknade za njihov rad. Neisplaćivanje naknada se djelimično odražava na njihovu 
motivaciju za rad u nadzornim timovima i predstavlja ozbiljnu prepreku u realizaciji projekata. 

U segmentu formiranja i funkcioniranja Implementacijskih timova Ured koordinatora bilježi da 
su službenici, određeni za članove ovih timova, preopterećeni redovnim aktivnostima, te da 
teško pronalaze prostor za kvalitetan rad u implementacijskim timovima. Nemogućnost 
plaćanja naknade za njihov rad u ovim timovima dodatni je problem koji trenutno nije moguće 
riješiti na odgovarajući način. 

Specifični problemi u pojedinim reformskim oblastima uočeni do sada su sljedeći: 
• Ured koordinatora očekuje da će ovogodišnje mjere štednje, koje su uvele vlade na sva 

četiri upravna nivoa, uticati na provedbu dijela aktivnosti iz Akcionog plana 1 reforme javne 
uprave. Utjecaj štednje moguće je očekivati u segmentu obuka državnih službenika, zbog 
smanjenja izdvajanja za obuke, kao i u razvoju državne službe – dijelu koji se odnosi na 
popunjavanje upražnjenih radnih mjesta.  

• Budžetske restrikcije na svim nivoima u Bosni i Hercegovini značajno su usporile dinamiku 
implementacije projekta „Baza pravnih propisa u BiH“.  

• Odstupanja u oblasti Institucionalna komunikacija su zabilježena jedino u odnosu na rokove 
predviđene Akcionim planom 1. 

• Budžet za neophodnu IT opremu za e-Vladu za 2010. nije odobren. 

• Odluka o implementaciji faze II projekta e-Vlada u VM BiH još uvijek nije stavljena na 
dnevni red Vijeća ministara BiH, iako je proslijeđena u Generalni sekretarijat VM BiH 
početkom godine. 

• Evidentirani su problemi u nadležnosti predlaganja i donošenja propisa u vezi rada 
Informacijskog društva RS. 

Prijedlozi mjera za prevazilaženje problema 

• Za dalju uspješnu implementaciju Akcionog plana 1 Strategije RJU u BiH neophodno je da 
institucije koje su obuhvaćene reformskim procesima, u svoje planove rada uključe 
konkretne aktivnosti iz AP 1 za koje su odgovorne. 

• Povećati protok informacija i osigurati kontiniuiranu razmjenu podataka o planiranim 
aktivnostima organa državne uprave i donatora, koje se odnose na provođenje reforme i 
implementaciju mjera iz Akcionog plana 1. Osigurati blagovremeno informiranje, prisustvo i 
učešće predstavnika Ureda koordinatora u inicijativama i aktivnostima izmjene zakona i 
podzakonskih akata koji su relevantni za reformske oblasti obuhvaćene Strategijom RJU. 

• Osigurati bolji kvalitet materijala, podataka i informacija koje institucije dostavljaju Uredu 
koordinatora za izvještaj o praćenju napretka u implementaciji reforme. Informacije trebaju 
biti dostavljene na vrijeme. Preporučuje se ponovna prezentacija sistema monitoringa 
provođenja AP 1 koordinatorima za reformu javne uprave iz FBiH, RS i Brčko distrikta BiH. 

• Poboljšati protok i razmjenu informacija među svim predstavnicima implementacijskih 
struktura za provođenje reforme. Ovo se posebno odnosi na međusobnu komunikaciju 
između članova nadzornog tima sa različitih nivoa vlasti (ali i unutar istog nivoa vlasti), 
entitetskih koordinatora i koordinatora Brčko distrikta BiH, te komunikaciju prema Uredu 
koordinatora. 

• Osigurati fukcionalniji i efikasniji rad interresornih i međuvladnih tijela za nadzor i 
implementaciju reformskih mjera iz Akcionog plana 1 Strategije RJU (nadzorni tim i 
implementacijski timovi/radne grupe na tehničkom nivou). Osigurati redovno i kontinuirano 
učešće članova nadzornih timova na sastancima. 

• Usaglasiti područja u oblasti upravljanja ljudskim potencijalima koje zahtijevaju zajednički 
pristup i dogovor svih nivoa vlasti, kako bi se osigurao ujednačen razvoj, te osigurati 
sistematičan i planski rad na budućim izmjenama propisa. 

• Usvojiti zakone iz oblasti IT-a na državnom nivou (Zakon o Agenciji za informacijsko 
drustvo BiH), te uspostaviti Agenciju za informacijsko društvo BiH. 

4 ANEKS – M&E tabela realizacije 
mjera iz AP1 Strategije RJU 

(TABELE REALIZACIJE MJERA IZ AP 1 STRATEGIJE RJU  
NALAZE SE NA CD-U KOJI JE PRILOG OVOG IZVJEŠTAJA) 

